
5. október 2026 

Halla Gunnarsdóttir, formaður VR 

Eiður Stefánsson, formaður Landssambands íslenskra verzlunarmanna 

Jakob Tryggvason, formaður Rafiðnaðarsambandsins f.h. Fagfélaganna 

Svar við fyrirspurn um framlag Kviku banka til 

efnahagslegs stöðugleika 

Ágætu Halla, Eiður og Jakob. 

Kvika banki þakkar fyrir erindi ykkar frá 10. september sl. Við deilum þeirri áherslu að draga þurfi úr verðbólgu og vaxtabyrði 

heimilanna og verja kaupmátt. Háir vextir og verðhækkanir hafa lagt þungar byrðar á mörg heimili og framlag launafólks með 

gerð langtímakjarasamninga er mikilvægur þáttur í að skapa skilyrði fyrir betri lífskjörum. 

Kvika hefur á undanförnum árum lagt sitt af mörkum með því að auka samkeppni og bjóða almenningi hagstæðari valkosti í 

fjármálaþjónustu. Með Auði hefur bankinn boðið hagstæð kjör á sparnaði og nú síðast á húsnæðislánum. Það skiptir heimilin 

umtalsverðu máli að fá betri ávöxtun á sparifé sitt og eiga kost á hagstæðri fjármögnun húsnæðis. Um leið veitir Kvika öðrum 

fjármálafyrirtækjum aðhald, líkt og Samkeppniseftirlitið hefur bent á í umfjöllun sinni um mikilvægi Kviku fyrir samkeppni. 

Vaxtakjör taka meðal annars mið af stýrivöxtum Seðlabanka Íslands og fjármögnunarkostnaði bankans. Þá hafa kröfur um 

eigið fé og lausafé, ásamt sköttum og öðrum opinberum álögum, áhrif á rekstur og svigrúm til verðlagningar.  

Húsnæðislánavextir Auðar fylgja stýrivöxtum Seðlabanka Íslands, þannig að lækkun þeirra skilar sér í lægri vöxtum til 

lántakenda en hækkun leiðir að sama skapi til hærri vaxta. Þessi tenging gerir vaxtakjörin gagnsæ og tryggir að lækkun 

stýrivaxta skili sér til viðskiptavina. 

Við tökum undir að framlag fyrirtækja þurfi að sjást í verki. Hjá Kviku birtist það í þeim valkostum sem almenningi standa 

þegar til boða í gegnum Auði og því samkeppnislega aðhaldi sem bankinn veitir. Við ætlum að halda áfram á þeirri leið á næstu 

árum. 

 

Virðingarfyllst, 

 

 

Ármann Þorvaldsson 

forstjóri Kviku 


